
	ՀՀ վարչապետի 2015 թվականի սեպտեմբերի 2-ի N 02/23.2/14944-15 հանձնարարական (ՀՀ ֆինանսների նախարարության կարծիք)

	Ի կատարումն ՀՀ վարչապետի 25.08.2015թ. N 02/23.17/14489-15 հանձնարարականի՝ 30.07.2015թ. մշտապես գործող ֆինանսատնտեսական նախարարական կոմիտեի N23.20/{329623}-15 արձանագրության 21-րդ կետով տրված հանձնարարականի կատարման վերաբերյալ հայտնում ենք հետևյալը.
«Հաստատագրված վճարների մասին» ՀՀ օրենքի 86.4-րդ հոդվածի համաձայն տոտալիզատորի և անմիջական խաղասրահում ինտերնետ տոտալիզատորի (այսուհետ՝ տոտալիզատոր) կազմակերպման գործունեության մասով հաստատագրված վճարի հաշվարկման ելակետային տվյալ է համարվում կազմակերպչի կողմից խաղադրույքների ընդունման համար նախատեսված համակարգիչների քանակը (անկախ դրանց փաստացի օգտագործման օրերի քանակից): Օրենքի 86.4-րդ հոդվածի 2-րդ և 3-րդ մասերով սահմանված է, որ տոտալիզատորի կազմակերպման համար նախատեսված համակարգիչները ՀՀ կառավարության սահմանած կարգով ենթակա են հարկային մարմնում դրոշմավորման, կնքման և հաշվառման: Օրենքի նշված պահանջների կիրառումն ապահովելու համար ընդունվել է ՀՀ կառավարության 22.03.2007թ.  N 386-Ն որոշումը:
Քանի որ տոտալիզատորի կազմակերպման գործունեության մասով հաստատագրված վճարի չափի որոշման համար հիմք է ընդունվում խաղադրույքների ընդունման համար նախատեսված համակարգիչների քանակը և հաստատագրված վճարը հաշվարկվում է ըստ գործունեության իրականացման յուրաքանչյուր վայրով (հասցեով), ապա հարկային վարչարարության իրականացման տեսանկյունից հսկողական մեխանիզմների կիրառման հնարավորության ապահովման, այդ թվում ըստ գործունեության իրականացման յուրաքանչյուր վայրով (հասցեով) համակարգիչները հաշվառելու անհրաժեշտությունից ելնելով, օրենքով սահմանվել է այդ համակարգիչների դրոշմավորման, կնքման և հաշվառման պահանջը: Հետևաբար, ՀՀ ֆինանսների նախարարությունը գտնում է տոտալիզատորի կազմակերպման գործունեության մասով համակարգիչների դրոշմավորման, կնքման և հաշվառման պահանջների հետագա պահպանումը անհրաժեշտ է:
ՀՀ կառավարության 2007 թվականի մարտի 22-ի N 386-Ն որոշմամբ սահմանված համակարգիչների դրոշմապիտակավորման մեխանիզմը հնարավորություն է տալիս Լիազոր մարմնին, ստանալով անհրաժեշտ տեղեկատվություն (քանակի, տեղաշարժերի՝ այլ գործունեության իրականացման վայր տեղափոխելու, կիրառումից հանելու, նոր համակարգիչներ կիրառելու վերաբերյալ), որոշակի մակարդակում պահպանել «ծրագրային պատմությունը», իրականացնել պատշաճ վերահսկողություն վիճակախաղերի (տոտալիզատորի, անմիջականորեն (խաղասրահում) ինտերնետ տոտալիզատորի) կազմակերպման գործունեության ծավալման նկատմամբ:
Ինչ վերաբերվում է դրոշմապիտակավորման միջոցով ՏՏ-ի ոլորտի անվտանգության ապահովմանը, ապա հաշվի առնելով, որ դրոշմապիտակավորման պահանջը սահմանվել է 2007 թվականին և հաշվի առնելով նաև ՏՏ-ի ոլորտի զարգացման տեմպերը, ներկայումս դրոշմապիտակավորման կիրառումը ծրագրային միջամտություններից երաշխավորելու խնդրի լուծումը ամբողջությամբ չի ապահովում:
	ՀՀ կառավարության աշխատակազմի «Օրենսդրության կարգավորման ազգային կենտրոն» ՊՀ-ի կողմից առաջարկվել էր միայն պարզեցնել ՀՀ կառավարության  N 386 որոշմամբ սահմանված կարգը, իսկ որոշման հետագա անհրաժեշտության վերաբերյալ ՀՀ ֆինանսների նախարարության առարկություններն ընդունելի են:

